Maiorga Ramírez Erro jaunak galdera egin du Nafarroa 2008-2012 planean “Zehaztu gabeko beste inbertsio batzuk” izenarekin jasotako finantzaketa-formulari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2008ko irailaren 26ko 81. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeko foru parlamentari Maiorga Ramírez Erro jaunak galdera egin du “Definitzeko dauden beste inbertsioak” kontzeptuaren definizioa argitzeko urratsak eman diren jakitearren. Hona hemen Ekonomia eta Ogasun kontseilariaren erantzuna:

Nafarroa 2012 Planak, Nafarroako Parlamentuaren Osoko Bilkurak 2008ko maiatzaren 23an onartuak, finantzaketa guztiaren berri ematen du: 4.508,9 miloi euro guztira. 

Finantzaketa-aurreikuspen horretan zehazten dira beharrezko baliabide ekonomikoen iturriak. Haien artean ageri da Nafarroako Gobernuaren programazio ekonomikoa 2008-2011 aldirako, 1.144 miloi eurokoa. Halaber, 92,9 miloi euroko lerroa ere ageri da aplikatzeko dauden inbertsioetarako, Gobernuaren programazio ekonomikoaren arabera.

Nafarroako Gobernuaren programazio ekonomikoa urteroko aurrekontuetan zehazten da, Nafarroako Aurrekontu Orokorrak onesten direnean. Beraz, aurrekontu horietan sartuko dira Nafarroa 2012 Planean ageri diren Garrantzi Handiko 90 Jarduketen inbertsio osagarriak, hala badagokio eta Nafarroako Parlamentuak onesten baditu.

